
Prvo poglavlje čini uvod gdje se nalazi kratak opis potrebe mjerenja i analize parametara paketskih mreža. Suština paketskih mreža je objedinjavanje sada odvojenih mreža u jednu zajedničku mrežu. Znači jednom mrežom prenosimo različite tipove podataka: govor kao temeljnu uslugu, podatke, sliku ili neke druge sadržaje.

Drugo poglavlje je analiza podatkovnih mreža, gdje su navedeni razlozi za mjerenje i analizu parametara  paketskih mreža. Za pouzdan rad mreže potrebno je imati stalan uvid u parametre mreže, a to se može postići stalnim nadzorom prometa u mreži. Nadzor mreže zahtijeva mjerenja parametara realne mreže, a potom simuliranje mreže, ako želimo nadograditi ili poboljšati performanse postojećih mreža ili projektirati potpuno nove mreže. 

Treće poglavlje obrađuje arhitekturu OSI modela, a više pažnje posvećeno je TCP/ip modelu. Obrađeni su protokoli aplikacijskog, transportnog i mrežnog sloja, koji su najinteresantniji za analizu i praćenje stanja u paketskim mrežama nove generacije.

Četvrto poglavlje: nadzor paketskih mreža, gdje su opisane metode nadzora mreža. Za uspješan nadzor mreža potrebno je izabrati optimalne tačke za posmatranje prometa u mreži. Pri tome se posebna pažnja pridaje tome da se nadzorom mreže ni u kom slučaju ne ugrožava promet i integritet podataka u mreži.

 U petom poglavlju opisani su alati za nadzor paketskih mreža. Riječ je o softwerskim alatima, koji se koriste u analizi prometa u mreži i mjerenju performansi mreže. Pored toga koristimo i POMP platformu (na testnom sistemu SI 3000) za nadzor i statistička mjerenja u mreži. 

šesto poglavlje opisuje testni sistem paketske mreže nove generacije, javna telefonska centrala SI 2000 ISKRATEL V.5, koja trenutno migrira iz TDM u SI 3000 V.6 – NGN. 

Sedmo poglavlje je pregled rezultata statističkih mjerenja i nadzora mreže na testnom sistemu SI 3000 V.6. 

Osmo poglavlje sadrži zaključke i preporuke o upotrebi IP mreža.

 

